
Ухтаын выльмӧдасны челядьлы парк да Карчевский нима творчество шӧрин
Талун, моз тӧлысь 20 лунӧ, Коми Республикаса Юралысь Сергей Гапликов да “Газпром трансгаз Ухта” ичӧт кывкутана котырса генеральнӧй директор Александр Гайворонский волісны учреждениеӧ. Регионса Веськӧдлан котыркӧд уджъёртасьӧм йылысь соглашение серти компания сетас сьӧм парк да Г.А. Карчевский нима творчество шӧринлысь здание сӧвмӧдан концепция збыльмӧдӧм вылӧ. Уджсӧ урчитӧма 2019-2020 вояс вылӧ.
Зданиелӧн да йӧрлӧн пытшкӧсыс да ортсыыс оз лӧсявны челядьӧс велӧдан учреждениеяс дорӧ ӧнія корӧмъяслы. А спортзал, концерт зал да планетарий ёна нин важмисны.
Зданиегӧгӧрса йӧрыс бурмӧдтӧм. Паркыс эндӧма, воштӧма ассьыс аслыспӧлӧслунсӧ. 
Ӧні дасьтӧны проектно-сметнӧй документация. Уджъяс вылӧ ковмас 500 миллион шайт, таысь 2019 воӧ веськӧдасны 198,2 миллион шайт.
Коми Республикаса Веськӧдлан котыр да “Газпром” публичнӧй акционер котыр костын уджъёртасьӧм йылысь соглашение серти лӧсьӧдасны “Г.А. Карчевский нима творчество шӧрин” школаӧдз велӧдан муниципальнӧй учреждение выльмӧдӧм серти куимладорса сёрнитчӧм. Сійӧс кырымаласны “Газпром трансгаз Ухта” ичӧт кывкутана котыр (бурвӧчысь), Коми Республикаса Веськӧдлан котыр да “Ухта” кар кытшлӧн муниципальнӧй юкӧнса администрация.

В Ухте реконструируют детский парк и Центр творчества имени Карчевского
Сегодня, 20 августа, учреждение посетили Глава Республики Коми Сергей Гапликов и генеральный директор ООО «Газпром трансгаз Ухта» Александр Гайворонский. Компания в рамках соглашения о сотрудничестве с Правительством региона окажет финансовую поддержку в реализации концепции развития территории парка и здания Центра творчества имени Г.А. Карчевского. Работы запланированы на 2019-2020-е годы. 
Внешний и внутренний облик здания и территории не соответствует современным требованиям для детских учебных заведений. А некоторые помещения, такие как спортзал, концертный зал и планетарий, имеют неудовлетворительное техническое состояние.
Территория вокруг здания не благоустроена. Парк находится в запустении, он в значительной мере утратил свои черты и сохранился лишь фрагментарно – в элементах планировки, старых насаждений, монументальных акцентах. Произошло моральное и физическое старение парковых объектов.
В настоящие время идёт разработка проектно-сметной документации. Общая стоимость работ составляет 500 млн рублей, из них в 2019 году планируется направить 198,2 млн рублей.
В соответствии с Соглашением о сотрудничестве между Правительством Республики Коми и ПАО «Газпром» готовится к заключению трёхсторонний договор пожертвования по реконструкции МУ ДО «Центр творчества имени Г.А. Карчевского». Договор заключат ООО «Газпром трансгаз Ухта» (благотворитель), Правительство Республики Коми и администрация МОГО «Ухта».
